
				Kaca iki wis dikorèksi
Ing liyané dina, wajah soré, blungon karo manuk
pada merdayoh nèng nggoné kodok. Kodok nembé tangi
turu waé.

Si blungon karo si manuk ngrembuk bab nggoné pada arep
boyongan nèng omah 1iyané. Omongé kaya tenan-tenané,
sampèk kodoké ora mikir blas nèk dèkné diapusi.

Sakwisé dayohé pada mulih, kodok kukut-kukut kaya sing
wis diomong karo blungon. Kodoké terus boyongan nèng
sakwijiné uwit sing pirang-pirang tahun durung
dienggoni sapa-sapa. Dèkné milih enggon sing apik déwé
lan terus ngentèni liyané,

Kodok ora ngerti anggoné sing boyongan, brayaté
manuk karo blungon pada nyawang sangka adohan. Semono
uga ora ngerti nek baré dèkné lunga, omahé dèkné di
isèni sak wernané rereget lan lawangé terus dipaku.
Mbenginé iku blungon karo manuk karo bojoné pada
turu kepénak mbanget, nganti ngorok, ora pada krungu
apa-apa, nganti biyar sengéngé wis njudul.

Liyané dina kodok dunung nèk dèkné diapusi karo
tangga-tanggané terus bali menèh nèng omahé sing lawas.
Tekan kana dèkné menangi nèk omahé ora kena dienggoni
menèh jalaran lawangé wis dipaku. Saiki dèkné genti
diguyu karo tangga-tanggané,

	        Kaca iki ora ana ing basa liyané.

